
Stoirm
MEG BATEMAN

Dé 'm feum a bhith teagasg riaghailtean gramair
is an saoghal gun riaghailt;

dé 'm feum a bhith mineachadh séimheachadh
is clach-mheallain gar bodhradh;

dé ’m feum a bhith a-mach air linn an aigh —
mun phosadh eadar tir is daoine —

is an aimhreit eadarainn

ga h-¢éigheach bho na speuran?

Storm

‘What’s the point of teaching the rules of grammar
when the world knows no rules;

what’s the point of explaining lenition

while deafened by hailstones;

what’s the point of talking about the Golden Age
and a marriage between land and people

while the discord between us

rages from the heavens?

An Ceilidh

AONGHAS PHADRAIG CAIMBEUL

Shuidh Domhnall Sheumais ceann na beinge
ag innse mu Fhionn
agus an claidheamh siosadach suasadach

agus sheinn Peigidh, an t-oran ud
‘son banntrach Ailein Dhuibh

thad ’s a ghoil an coire

s an uair chaidh na solais air

bha Goya na shuidhe an sin san oiseann
tarraing dealbh,

Mozart a’ seinn na pioba,

agus Fitzgerald ag innse dhuinn

mar a mhill airgead is clin

Fionn, agus adhbhar gach ni.

An lon-dubh
MaorLios CAIMBEUL

1

Thu cho dubh ris an t-suith,
min, gleansach na h-itean,

ach buidhe do ghob,

ah! mo liagh, ’s tu théin an gille,
le do dha shuil bhiorach,

thu gluasad an siud s an seo,

le briosgail null is briosgail nall.

’S tu an t-eun coir, cairdeil,

an t-eun as fhearr leam sa gharradh.
Thig thu airson do bhiadh,

le seann-ruith, le deann-ruith,

a’ déanamh thugainn.

Siuthad, a laochain, ith do bhiadh,
ith an siol,

mus tig na calmain;

’s nach bi pioc air thagail dhut.

2

Eoin dhuibh, edin dhuibh,
bha e truagh mar a thachair
an latha ud as t-earrach
nuair a chaill thu d’ isean

a bha direach ur as an nead
dhan chat riabhach shalach
a bha am falach fon phreas.

Eoin dhuibh, eoin dhuibh

s truagh do sgollachan dis

bhith an siud fon phreas

dhan chat oglaidh chlis,

gun rian aige teicheadh —

s tu cluinntinn na h-ulaidh-fruis —
no faighinn idir as.

Eoin dhuibh, edin dhuibh

bha do sgreuchail bhod chridhe

s thu dol timcheall an taighe

’s do ghaol beag na phreisein.

Bidh an sgreuch ud nam chridhe

gu deireadh mo latha,

a ghaoil bhig dhuibh, a ghaoil bhig dhuibh.

Sa Mhart

MaorLios CAIMBEUL

An-diugh gun teagambh tha a’ bheinn
geal, Slioch le beagan ceo
agus sneachda an earraich

air a mullach, a’ ghrian a’ dearrsadh,
’s an cuan gorm eadarainn
le striochag mhor liath air

s gun fthios againn deé idir
a tha fon uachdar, d¢ na spogan
a tha spuinneadh sa ghrunnd.

An-diugh gun teagamh tha na beanntan
geal, ann an cro cairdeil
ach cluinnear fada air falbh

donnalaich nan con luthmhor
a’ cur an théidh ann an cunnart,
am fiadh geal ionraic gun chron.

Maois (n.)
i.m. Ciaran Carson
PADRAIG MACAOIDH

Leth-mbhile sgadan ann an lion, a’ flodraigeadh air
cul d” eathair. An lion thein. Cuideigin a sheallas

dhut Tir 2’ Gheallaidh. Fuaim nan itean a’ plapadh
nan ropan. Nach tu a’ tha fas sean? Ann an Albais s

e mease a th’ann: a’ ciiineachadh, a’ seimheachadh.

Mease neo maze. Lean ort. Déan priosan ded
gheallaidhean. Lorg slighe as.

Maois (n).

i.m. Ciaran Carson

Five hundred herrings in a net, floating behind
your skiff. The net itself. Someone who will show
you a Promised Land. The sound of their fins
plapping the ropes. Aren’t you growing old? In Scots
it is a mease: to pacify, to calm. Mease or maze. Go
on yersel. Make a prison from your promises. Find
your way from it.

taighean-solais
as deidh Yamamoto Taro (1925-1988)
CAOIMHIN MACNEILL

tha taighean-solais coltach ri baird

a’ faireadh rudan cunnartach a-mhain -
stoirm an teas-mheadhan na gaoithe,
an lan-mara allta a’ tighinn dluth.

tha baird coltach ri taighean-solais;
a’ faireachdainn cradh-cridhe,
togaidh iad diomhaireachd

araid dhaibh fhéin.

air sgath ’s gu bheil an solas aca

an comhnaidh air a ghoid leis an astar
tha an leth a-staigh aca nas doimhne
na dorchadas sam bith.

Fuinn
MAGGIE R ABATSKI

A’ chiad bhliadhna

thug mise sa bhaile-mhor
cha do ghluais mi

thar chriochan shabhailte
Dowanbhill, an oilthigh

agus Aitreabh nan Gaidheal.

An darna bliadhna
choinnich mi ri fleasgach a Cataibh.
Bha esan eolach air gach cearn is cuil.

Latha seo, sinn lamh air laimh a’ coiseachd
air taobh thall na Cluaidh,

thachair e ri caraid-obrach,

fear de mhuinntir Bhaile-Ghobhainn.

’S ann aig an dithis ud
bha ’'n comas labhairt.

An dara guth leadarra,
alltan flor-ghlan a’ ruith
le leathadan Bheinn Chlibric.

Cainnt an thir eile

lan wird agus iarainn,
ced is meirg is morghan,
is cha do thuig mi facal
a thuirt e.

Ach thog mi buille ciuil,

fonn ur iongantach,

oran mor Ghlaschu

ag ¢aladh a-staigh air mo chridhe.

Bord

MAGGIE R ABATSKI

Seo am bord eireachdail
a cheannaich mi am buth
Feachd na Slainte.

Cruinn. Cruaidh-thiodh mhin Afragach.
Casan snaighte le tuairnear.
Dath an omair air.

Bu shuarach na chosg e dhomh
air sgath an droch laimhseachadh
bha sgriobht’ air a choltas.

Gu fortanach b’ aithne dhombh fear
le sgilean is lamhan curamach
a thug air ais dha a mhaiseachd.

Seall an dearrs a thig as

nuair a dh’thiaras grian

an aird-fheasgair air,

ga dhusgadh s docha gu cuimhne
air na freumhan arsaidh.

Doire bhruthainneach iroko
a’ claonadh gu abhainn thioram,
eoin dhathach rin gobaireachd.

An-diugh tha am bord seo
a’ suidhe gu socair

thall ris an uinneig,

a’ sior dhol am feabhas

’s mi cumail fhltraichean ris
air dhathan lasrach nan tropaig,
dun leabhraichean, caraidean

is cupannan ti.

Agus minig an cat dubh
a’ cur nan car dhith
air larach an dochainn,

a’ suirghe air an t-siota.

Ge ’s bith dé bhristeas an

doras ...
MAGGIE R ABATSKI

A’ bhliadhna gu bhith mach
is mise fhathast gun dan.

Bidh mi coiseachd nam miltean.
Bidh mi’g éisteachd ri ceol -
arias le Puccini, beagan Bach,
orain thiamhaidh country.

Neoni.

Buailidh orm an uair sin

rud a chuala mi aig Bukowski:

thuirt esan nach robh facal air thalamh
cho cinnteach a bheireadh buaidh

air luchd-foillseachaidh bardachd

ri cicada.

Seall. Tha mise an déidhs a chleachdadh a-nis

is nar chluinneam aig duine geal
nach e dan a th’ agam an seo.

Oisin agus an Dabhach
NH5740

EOGHAN STIUBHART

Shreap mi Carn a’ Bhodaich
thainig mi taobh Ghlac Oisin
far an do thilg an seann Fhiannach
cnamh-lurgainn air an Dabhaich, a bhean
mor, masach agus meith
leis gun robh e dall an uair sin
feumaidh nach deach e fon t-Sithean
air neo nach do thuit e
chun an lair air sgath na cloiche

s Padraig ga eisteachd

Rainig mi Carn na Baintighearna
mus d’ rainig mi a’ Chaiplich
agus ceithir preachain
an earbaill ghobhlach
a’ cuibhleadh air falbh
ann an liathadh an theasgair
an iarmailt fosgailte

geur agus gorm

dh’thalbh iad a’ fagail an adhair falamh

os cionn na Buaile Dhuibh

mus tainig feannag air sgeith na h-aonar

mar lurgainn-feidh air a shlighe dhan Dabhach.

Koan Kofu

CAOIMHIN MACNEILL

a’ ghealach os cionn Sruighlea
a’ ghealach os cionn Kofu
- clamar a tha iad cho diofraichte?

Stanley El Perro
(airson Daibhidh)
BaBs NICGRIOGAIR

Nochd thu nar lithean gruamach
am-loin

ann an raon-ghniomhachais grod
ann an Glaschu glas

Mar lasair

lan grian

bho

aiteigin eile

nas blaithe

nas boidhche

Aiteigin

eadar Granada ‘s a’ Ghreig
ruadh agus rioghail

mar phrionnsa beag

gun feum air crun

oir bha thu coma

le criomagan

a’ cur greim

air

ar cridheachan

thairis

air criochan,

ag ionnsachadh dhuinn
seinn

mu gach drudhag
dhilseachd

sgriobhte air an 1a a thainig an Rioghachd
Aonaichte a-mach as an Roinn Eorpa 31/01/20

Stanley The Dog
(for David)
BaBs NICGRIOGAIR

You came to us in a sullen summer
Lunchtimes

In a grey yard

In the dear green place

A flash of sunshine

from

somewhere else

warmer,

bonnier,

someplace

between Granada and Greece,
redhaired and royal

a little prince

with no need of a crown
just

crumbs,

moving our hearts

across borders,

teaching us

to herald

each drop

of solidarity

written on the day the UK left the EU 31/01/20

Bho: Suibhne
Mo Dhealbh
Ropy GORMAN

Thigibh i leith, dganachaibh,

A fhearaibh Dhail Airigh,

‘S ann a gheibh sibh anseo sa chraoibh
An fear a tha sibh ‘g iarraidh

‘S ged a tha mi gun ghillean ‘s gun sloigh
‘S gun a bhith ‘n ¢ideadh no ‘n earradh,
Fagaibh san iubhar mi air mo dhoigh
Gus leum no da leum a ghearradh.

Dheonaigh Dia dhomh

Beatha nocht is cumhang théin

Sans musique et sans sommeil paisible,
Sans compagne, sans rencontre de femme,

Gan cheol is gan chodladh simh
Gan bean 6g agam air mo bhilean.
Mise anseo sa Ros Barrach,

Rinne R6nan Fionn, mo mhilleadh,

Mo mheabhal, scar Dia mi rim dhealbh,
Scaraigi rim eol, 0gaibh.

Dieu m’a pris mon aspect, qui n’est pas
Beaucoup, séparez-vous de moi, o guerriers.

Bliadhna Gus A-raoir

Ropy GORMAN

Bliadhna gus a-raoir dhomh
Fo chiamhaire chraobh
Eadar tuil is traigh

Gun tughadh mu mo thaobh.

Gun cearchall fo mo cheann,
Am measg clann fir Fhinn,
Baoghal, a Dhé mhoir, dhuinn
Gun thaobhar gun rinn.

Gun chuideachd le mnathan
Ach lochal nam fiann

Na 1on ‘s na cuid glan,
Biolar, ‘s e ar miann.

Gun ruathar gu righ
Nam uath nam eol

Gun ribhinn an aigh

Gun chairdean gun cheol.

Gun chadal mo chreach
Gun abrar gu flor

Gun chobhair bho neach,
‘S e doraidh mo dhiol.

Gan taigh lom no lan
Gun chombhradh thear fial
Gun righ rium ga radh
Gun leann is gun bhiadh.

Truagh mar a thearbadh sinn
Ri ar sluagh treamant trom
Nam gheilt ghlas thar ghleann
Gun cheill is gun chonn.

Gun a bhith air cuairt righ
Ach ruaig air gach raon,
‘S 1 2’ mhire mhor

A righ néimhe naombh.

Gun aos comhlan-ciuil

Gun chomhradh ri mnathan
Gun tiodhlacadh sheud,

A thug m’ eug, Ni Math.

Bha mi uair a bh’ ann
Ged as bochd mi a-nochd
Is mo neart nach b’ fhann
Air fearann gun lochd.

Air eachraidh glan geal
Am beatha gun bhron
Nam rioghachd fo rath
Nam righ math mor.

Bhith mar tha mi na dheidh
Gad reic, Thi‘n Aigh,

Nam bhochdan gun bhrigh
An Gleann Bhalgain ban.

An sgitheach nach maoth barr
Gam tholladh gun cheann,
Cha mhor nach tug mo dheo
A’ chraobh-droighinn dhonn.

Cath Chombhghaill clititeach
Nuair a chailleadh na seoid,
Dimairt anns a’ mhaoim

Bu mho ar mairbh na ar beo.

Air fiaradh gu fior

Ged a bha mi seimh saor
Na mo thruaghan gun treoir
Bliadhna gus a-raoir.

An Gealtan Gealtach

Ropy GORMAN

A-nochd is fuar an sneachda,
Am-feast is buan mo bhochdainn,
Chan eil neart agam san deubhadh
Nam gheilt ghoirt air a ghonadh.

Chi cach mi gun chumadh,

Is lom i snath mo cheirtean,
Suibhne m’ ainm a Ros Arcain,
Is mise ‘n gealtan gealtach.

Mi gun thois nuair a thig oidhche,
Cha thadhail mo chas conaiream,
Cha bhi mi ‘n seo cianail fada

‘S mi fo iall aig an vamhann.

Mo bhair thar barcannan

Air a dhol thar an t-sail lain,
Ghabh an t-eagal mo neartan,
Is mi gealtan Ghleann Bhalgain.

Gaoth an reothaidh gam reubadh
Is an sneachda gam leon,
Bheir an sion mi gu eug
Bho gheugan gach geige.

Geugan glasa gam ghonadh
Is a’ reubadh mo bhasan,
Cha do dh’thag na drisean

Damhnadh criosa dham chasan.

Tha crith air mo lamhan,

Anns gach bad fath buairidh,

Bho Shliabh Mis gu Sliabh Cuillinn,
Bho Shliabh gCuillinn gu Cuailgne.

‘S truagh mo nuallan a-chaoidh
Am mullach na Cruaiche,

Bho Ghleann Balgain gu Ile,
Bho Chinn Tire gu Boirche.

Beag mo chuid nuair a thig latha
Air mo sgath air a h-uire,

Barr de bhiolar Chluain Cille
Le gledrann Chille Chua.

Don neach san Ros Arcach

Cha tig olc no dosgainn,

‘S e na dh’thag mi gu lag

Bhith ri sneachda gu nochdaidh.

Mo Dhiol

Ropy GORMAN

M’ oidhche ‘n Cille Dearbhail,
‘S i na bhris mo chridhe,
Dursann dhombh sgaradh,

A mhic mo Dhg, ri Dail Airigh.

Deichnear is deich ceud laoch de shluagh
A bh’agam an Druim Fraoich an 1a sin,
Ged as bed mi, a mhic D¢, gun treisead,
Ba mhise ‘n ceann-combhairle.

Muiche m’ oidhch’ a-nochd

Gun ghille ‘s gun luchairt ann,

Cha b’ i m’oidhche ‘n Druim Dhambh,
Mise ‘s MacFhionnlaigh ‘s MacDhomhnaill.

Mairg mar a dh’thuirich mi ris an dail
Mar dhan, a righ nan dul,

Ged nach d’thuair mi gu brath de dhiol
Ach m’ oidhche ‘n Cille Dearbhail.

QOisin as deéidh na Féinne
EOGHAN STIUBHART

Tha e air eirigh

uair eile

a’ dol a dh’ionnsaigh
na stri

Tha e a’ cuairteachadh
nan gleann
a’ toirt durachd do chach

air an t-slighe

Tha cnamhan na chruachan

is bun a dhroma

ga dhiteadh mar chuimhneachan
na sithe

Seo fear a ghleidh
eachdraidh

’s a shad an t-am ri teachd
chun an lair

Am buannaich e am blar
le neart

a dhuanagan no an tuit e
air sgath cloiche?

air pleana a tha mar chorrag a’ comharrachadh

ris a’ ghealaich
CAOIMHIN MACNEILL

I am but a finger pointing to the moon. Don’t look at me; look at the moon.
—Traditional Zen teaching

All experiences are preceded by mind, having mind as their master, created by mind.
—The Buddha Shakyamuni

tha am pléana seo cho miorbhaileach ri sutra,
a’ fagail tagharlaich an t-saoghail

a’ togail ar trom dhinn, agus eadhan
gar togail thinn dhan iarmailt thalaimh

tha am pléana seo mar a’ chorrag ainmeil ud
a’ comharrachadh ris a’ ghealaich...

duisg a-nis - agus sin i, soilleir, alainn, araid
a’ ghealach a’ dearrsadh os cionn Beinn Fuji,

mar lomhaigh anns an sutra mhac-meanmnach
eu-comasach anns a bheil sinn beo

a-maireach, bheir mi a’ ghealach dhachaigh -
oir rugadh air thalamh i - agus seallaidh mi dhi

gun deach ar corragan a chruthachadh

a stuth nan reultan, agus nam b’ urrainn

dha na speuran ar smuaintean a leughadh
gun tuigeadh iad gu bheil sinn uile thathast

a’ dearrsadh - can, os cionn Beinn Fuji - neo-realta
agus flor, mar am mac-meanmna a chur air doigh

an aon sgeulachd anns a bheil sinn a’ gabhail pairt, sinne
a tha uaireannan fuar mar a’ ghealach, neo mar iomhaigh dhinn

ann an sgathan nach fhaicear, sinne a tha uaireannan eile
teth mar an t-seann sradag a chruthaich sinn ‘s a bhoillsgeas

a-rithist annainn nuair a chi sinn nach eil sinn
a’ coimhead air a’ chorrag idir neo air a’ ghealach thein
ach air mac-meanmna siubhlach, fiosaigeach, neo-chriochnach, mar a’ chruinne-ce

on a plane that is like a finger pointing at the
moon

I am but a finger pointing to the moon. Don’t look at me; look at the moon.
—Traditional Zen teaching

All experiences are preceded by mind, having mind as their master, created by mind.
- The Buddha Shakyamuni

this plane is as marvellous as a sutra,
rising above the turmoil of the world

relieving us of our burden,
lifting us into the empty firmament

this plane is like the famous finger
pointing at the moon...

wake up - there she is, clear, stunning,
the moon shining over Mount Fuji

like an image in the fantastical
impossible sutra in which we live

tomorrow i shall bring the moon home -
for she was born on earth - and I'll show her

our fingers are formed of star-stuff, and if
the stars could read our thoughts they’d see

that we all still shine - over Mount Fuji, let’s say - unreal
and true, like the imagination that initiated

the one story in which we all take part, we who
are sometimes cold, like the moon or like an image

of us in an invisible mirror, we who are sometimes hot
like the ancient spark that formed that us and that

reappears inside us when we see we are not
looking at the finger nor even at the moon but
at an imagination, fleeting, physical, boundless, as the universe

Dheéanainn sugradh ris an nighean dubh

BaBs NICGRIOGAIR
O blaisibh agus faicibh seo gur maith ‘s gur milis Dia
(sailm 34 ,v §)

Dheéanainn sugradh ris an nighean dubh
An déidh dhombh éirigh moch sa mhadainn
Dheéanainn sugradh ris an nighean dubh

Dhéanainn sigradh an am disgaidh
Ri maighdinn tr na sinil chairtidh

Dheéanainn sugradh ris an nighean dubh
An deidh dhombh éirigh moch sa mhadainn
Dheéanainn sugradh ris an nighean dubh

‘s cha stad sinn a-chaoidh, lom ‘s lan acrais

do bhlas air mo mheuran, m’ aodann nad thalt
tiugh ‘s teth

milis

theid sinn fodha

Dheéanainn sugradh ris an nighean dubh
An deidh dhombh éirigh moch sa mhadainn
Dheéanainn sugradh ris an nighean dubh

Fhuair i raoir muigh aig muir mi

ann an seann shoitheach lan tuill

air na creagan, botail timcheall

gun teachdaireachd sam bith nam broinn —
‘s mi a’ lorg talamh tioram

Dheanainn sugradh ris an nighean dubh
An deidh dhombh éirigh moch sa mhadainn
Dheanainn sugradh ris an nighean dubh

Is stitir i dhachaigh mi
suas Hope St ,

ann an dorchadas stoirmeil,
a’stri ri féidh air an t-slighe,

an t-uisge a’ dortadh, gar glanadh ‘s mi glan as mo chiall

Dheanainn sugradh ris an nighean dubh
An deidh dhombh éirigh moch sa mhadainn
Dheanainn sugradh ris an nighean dubh

‘S-taigh sa bhlaths, thuit sinn comhla
sios dhan ghras ,

gar n-aithneachadh

airson a’ chiad uair

you're one of my kind

Dheanainn sugradh ris an nighean dubh
An deidh dhombh éirigh moch sa mhadainn
Dheanainn sugradh ris an nighean dubh

Reef ga ceangal , Reef ga fuasgladh
Muir ma gualainn, fuaim is fead oirr’

* S tu sgreuchail mar coire a’ goil

‘s mi plosgadh mar tréana-smuid ...

gun sgeul air James Watt

Chan ann industrial tha ar n-ar-a-mach a ghraidh —
tha sinne ruith air gaol an aite gual

Dheanainn sugradh ris an nighean dubh
An deidh dhombh éirigh moch sa mhadainn
Dheanainn sugradh ris an nighean dubh

Dhéanainn sugradh ris a’ ghruagaich
H-uile uair a bhiodh i agam

Dheanainn sugradh ris an nighean dubh
An deidh dhombh eirigh mhoch sa mhadainn
Dheanainn sugradh ris an nighean dubh

Because the night belongs to us...
Baps NICGRIOGAIR

Tha na sraidean teth timcheall

a h-uile duine a’ feitheamh ‘s a’ feitheamh
Ri dol fodha na gréine

Ambhaich thioram, mionach falamh

A’ gluasad ‘s 2’ gearan

An-fhoiseil an-thoiseil

Ramadan ‘s an t-0g mhios, ann an Glaschu , tha e doirbh

Tha an latha cho fada
tha m’ thoighidinn cho goirid
Tha mi feitheamh ort a ghraidh
‘s an t-acras orm

Tha na mnathan timcheall a’ geurachadh an sgeinean
gearradh ‘s mion-gearradh, a’ feitheamh ‘s a’ feitheamh
Ri dol fodha na gréine

Biryiani, Aloo Gobi

Praisean a’ goil ‘s am baile air bhoil

An-thoiseil an-thoiseil

Ramadan ‘s an t-Ogmhios ann an Glaschu, tha e doirbh

Tha mi air leughadh ‘s air leaghadh
Leantainn recipe ur
Tha mi feitheamh ort a ghraidh
‘s an t-acras orm

Taobh a-muigh tha na caraichean a’ casadaich

‘s na boy racers bragail a’ feitheamh ‘s a’ feitheamh

Ri dol fodha na gréine

Gach fear gun cead 0l ach draibhigeadh mar misgear
Brands Hatch a-rithist

An-thoiseil an-thoiseil

Ramadan ‘s an t-Ogmbhios ann an Glaschu, tha e doirbh

Tha am bord deiseil
Aite ann airson dithis
Tha mi feitheamh ort a ghraidh
‘s an t-acras orm

Tha na busaichean lan , tha na solais dearg

‘s tu air an 41 taobh an ear a’ feitheambh ‘s a’ feitheamh

ri dol fodha na gréine

an rathad romhad , teanga thada dhubh a’ rock ‘n roiligeadh
an-fhoiseil, an-thoiseil

Ramadan ‘s an t-Ogmbhios ann an Glaschu, tha e doirbh

Ithidh sinne le ar lamhan
Gu slaodach, gu sighmhor
Tha mi feitheamh ort a ghraidh
‘s an t-acras orm

New Year’s Day

LisA NICDHOMHNAILL

Beads on a string
They graze,

Antlered heads down,
A leaden sky.

Suilven rests,
Its twin peaks
Bedded

In silver.

An eagle soars.
The tender, poised feather fingers belie
The mighty wings.

A lonely figure juts
In silhouette

On the jagged ridge
Of Stac Pollaidh.

Bidh Mi Alright

LisA NICDHOMHNAILL

Bidh mi alright.

Dusgadh geur na h-oidhche duirche dluithe,

Fo mhulad, fo bhron, fo dheoir
Cradh mo chridhe gam sgiursadh

Nam aonar san dorchadas carach cruaidh ach

Bidh mi alright.

Goirteas searbh mum thimcheall
Far an robh do ghairdeanan

Nan cearcall blath sabhailteachd

‘S iad gam chumail citin doigheil gaolach ach

Bidh mi alright.

Dochas mo chridhe ‘s mo bheatha
Mar eunlaith nan speur a’ ceilearadh
Air tuiteam gu lar le truime chloiche

‘S air spreidheadh na phiosan ach
Bidh mi alright.

Thig an latha, ‘s mi le aoibhneas is sunnd
No fo eagal ‘s fo thiamh

Air mo chur ri cheile a-rithist

A’ feuchainn as ur, a’ cumail a’ dol.

Bidh mi alright.

Am Fearann
Lisa NICDHOMHNAILL

Beinn Mhor na Coigich ‘s nan sleibhtean arda geur,

Sula Bheinn an riochd dineasair drum an t-sitil bhiorach,
Stac Pollaidh na cuirm-cnuic

‘S nan ceapairean blasta -

Na seallaidhean mora a thogas do chridhe,

Ach taighean le ceo ast’ chan thaic thu.

Eilean an t-Sambhraidh air mo chul

Am bata luath orains gam sguabadh air ais gu tir
‘S mi gan coimhead 3s ur, na cumaidhean
Ainmeil m’ eolais

Gu tur diofraicht’ o thradharc eile.

Blar > Chumbhaing (1882)

Na croitearan nan eiginn

Chan eil teagamh gun robh iad gaisgeil curanta treun
Cha mhor, ge-ta, nach robh roghainn sam bith romhpa.

Eilean Shanndaidh iosal crubte

An dineasair na chadal, citin.

Bha crodh is caoraich ann

Mus do thog Dick taigh-osta air an robh

Am Byron Darnton, an deéidh bat’a chaidh sios faisg air.
Rinn e aran cubhraidh ur gach uile latha

Uighean air bhlas salainn on a ruraicheadh

Na cearcan tron theumainn.

Cheannaich dithis bhancairean an t-eilean -

£2.5 muillean.

Thainig iad a-null as an Eilbheis triop no dha

‘S coma leatha uinneagan briste nan taighean

Fhad ‘s a tha na dealbhan fhathast snog san Investment Portfolio.

Fagail na h-Eorpa

Lisa NICDHOMHNAILL

Tro ghaoth, tro bhathadh uisge

Tro dhorchadas trom-dhubh mar mhiann na duthcha:

Da choinneal deug am broinn chrogain-shilidh ‘s

Rionnag mhor bhuidhe air aghaidh gach aon dhiubh

Le sreang. Iad rin sgaoileadh sa Choigich -

Port Allt a’ Ruisteil, Ach’ ‘Ille Bhuidhe, Am Poll Ban, An Lon, Am Poll Glas,
Bad an Sgalaidh, Ach’ an Inbhir theéin.

Dorsan a’ fosgladh le furan, le failte, le taing,

Na solais gan toirt sna h-uinneagan tursach.

Am fear mu dheireadh gu Sealladh nan Eilean,

Gu teaghlach og faisg air croit a mathair, e-thein a Slovakia
An dithis bheag bhoidheach nan suain.

Thainig i thugam ga shireadh, an da char air an rathad chaol,
An t-dite-seachnaidh na ionad cairdeis

Fo sgail Chonmheall da-chreagach stolda.

Dithis bhoireannach, dithis mhathraichean,

Da uinneag, da 1aimh, da anam, da chridhe,

Dochas eatarra.

Mairidh an t-uabhas.

Uaireannan, mairidh e fad an latha no
tron oidhche gu madainn.‘S e sin an rud
as miosa, a bhith a’ faireachdainn tinn is
faoin, fo thiamh ‘s fo eagal.

Cha robh duine riamh combhla rium
tro thachartas le uaireadair gus tombhas
ceart thaighinn ach chanainn-sa nach
bi iad nas fhaide na da mhionaid - ‘s
docha nas giorra na sin, ged a tha iad mar
shiorraidheachd dhomhsa.

Bidh na tachartasan a’ nochdadh fad
beagan liithean; coig no sia air a’ chiad
latha, tri no ceithir an darna latha agus an
uair sin fear no dha airson latha no dha.

‘S e ‘tachartas’ am facal a chleachdas
mise. Ma chanas mi ‘galar tuiteamach’,
bheir sin dealbh gu tur cearr: chan e galar
a tha seo, agus cha bhi mi a’ tuiteam nas
motha. Dh’innis an neurologist dhomh
nach eil ach 5% de thachartasan coltach
ris an seorsa Grand Mal air a smaoineachas
Mar
as trice, bidh daoine a’ faireachdainn

mise ma chanar rium ‘epilepsy’.

rud beag neonach airson greis, no bidh

coltas falamh orra. Uaireannan bidh
pian sgriosail aca nan ceann agus blas no
taileadh annasach.

Dhombhsa, bidh blas
sgaoileadh gu h-losal air da thaobh mo
bheoil.

An uair sin toisichidh na dealbhan, mar

meatailt  a’

phiosan beaga fiolm, ged nach eil cuimhne
sam bith agam air thagail orra as deidh
dhaibh stad. Falbhaidh iad mar roinneas
ceo ro ghaoth. Aon turas a-mhain dh’thag
duine faileas air taobh cli a’ fream. Bha e
a’ coimhead laghach gu leor agus cuiridh
mi geall nach robh e idir airson mo leon.

An rud as iongantaiche, ‘s e gu bheil na
fiolmaichean goirid seo a’ tighinn thugam
mar gun deach an togail as mo chuimhne
thein. Chi mi

aiteachan, goireasan,

Uabhas

LisA NICDHOMHNAILL

*

seallaidhean air a bheil mi eolach — agus
ged nach b’ urrainn dhomh a bhith
cinnteach, leis nach eil iad a’ fagail sgeul
as an deidh, fit ‘s aig an am cha chanainn
gur ann as mo chuimhne a thainig iad
idir.

Tha an t-uabhas cho fior, cho beo,
cho cruaidh ‘s a ghabhas. Chan e
mac-meanmna a tha sin. Uaireannan
dh’thigadh e mi crubte gu lar. Ach cha
chreid mi gu bheil na h-lomhaighean
eagallach fhein. Thathar ag radh, ged
is ainneamh an seorsa tachartais agam,
nas ainneamh fhathast bidh daoine 2’
faireachdainn toileachas mor an aite eagal.
Ciamar a dh’innseas tu sin do dhotair?
Agus co chanadh, “Feumaidh sinn stad a
chur air a leithid sin”’?

Co-dhiu, tha an dotair agamsa airidh
air a h-uile moladh. Cha chuala i riamh
sgeul mar a dh’innis mise dhi an latha ud.
Dh’eist 1 rium gu foighidneach, thug 1
suil mhionaideach orm agus thuirt 1, na
beachd-sa, gun robh mi air cus obrach a
dheanamh agus mhol i dhomh beagan
fois a ghabhail.

Ach an ath latha thug i1 fon dhomh is
thuirt 1 nach b’ urrainn dhi gun a bhith
a’ smaoineachadh air na dh’innis mi dhi.
Mar sin, bha 1 air beagan rannsachaidh a
dheanamh agus bhiodh agam ri dhol a
dh’Inbhir Nis, dhan ospadal.

Dh’aithnich  an  neurologist na

tachartasan anns a bhad agus fhuair mi
pilichean an ath sheachdain.

‘S e an temporal lobe ball den eanchainn
a bhios a’ deiligeadh ri cuimhne agus ma
theid cus bhuillean dealanach troimhe
gheibh sinn  measgachaidhean obann:
‘s e temporal lobe epilepsy a chanar ris an
t-seorsa riaghlaidh sin. Tha torr cheistean
thathast gun threagairt. Co as a bhios
na dealbhan a’ tighinn? Carson a tha an
t-uabhas cho geur? D¢ tha aig cul nan
tachartasan? Aig deireadh an latha, tha
gainnead rannsachaidh a’ ciallachadh gu
bheil na seirbheisean slainte a’ feuchainn
ri smachd a chumail air rudeigin nach eil
iad buileach a’ tuigsinn.

Ann an doigh ‘s e faothachadh a bh’
ann ainm a bhith air an trioblaid. A’ chiad
turas a thachair e bha lan-dhuil agam gun
robh mi air a dhol as mo rian. Aig an aon
am, ge-ta, thogadh a’ cheist: carson a-nise,
aig an aois a bha mi, as ur? Bha iad direach
as deidh inneal MRI ur a cheannachd
ann an ospadal na Rathaige Moire, cho
geal ris an t-sneachd ur, le fuaim air a
riaghladh bho iPad gus am faodadh tu
eisteachd ri podcasts thad ‘s a bhios agad
ri laighe mar chlach na bhroinn. Cha b’
urrainn dhomhsa cail a chluinntinn le
brag agus srann an inneil thein.

Bha agam ri feitheamh airson mios
mus d’ thuair mi a-mach nach b’ e aillse
a bh’ ann. San eadar-am choimhead mi
air bogsa mor na Nollaig, lan dheideagan
is rudan breagha. Co dh’innseadh don

chloinn cait’ an do cheannaich sinn siud,
no co thug seo dhuinn mar phreusant?
Co aig am biodh fios? Nuair a thainig an
litir ag aithris nach do lorg an scan rud
sam bith neo-abhaisteach dh’fthairich
mi mar gun d’ fhuair mi beatha ur mar

thiodhlac.

Chan eil e daonnan furasta. Chaill mi
mo cead-draibhidh. Tha sinn a’ fuireach
an Ach’ Ille’ Bhuidhe, uair a thide air
falbh bhon bhuth mhoir agus bho sgoil
na cloinne. Chan eil ann ach bus na sgoile.
Leasanan snaimh, gym club, cluiche le
caraidean, rud sam bith a dh’iarras iad,
teumaidh an duin’agam a dhol an iarraidh
as deidh dha crioch a chuir air obair.

Tha na pilichean trom orm cuideachd.
Leis a chiad sheorsa, cadal cha d’ thuair mi
idir. Bha na bruadaran laidir ‘s na trom-
laighean sgriosail. An darna seorsa, chuir
iad fodha mi mar smaladh teine. Cha do
dhuisg mi gu ceart fad sheachdainean.
Chuir sin dragh air an teaghlach gu leir,
agus a’ chlann a’ gearan nach robh iad
gam aithneachadh. Bha an nighean agam
gam ionndrainn gu mor, saoilidh mi, agus
1 feumach air stitireadh mathaireil.

Tha mi a-nise air an reas seorsa a
thoiseachadh agus an ceann seachdain
thill mi mar a bha mi, direach mar bhana-
phrionnsa a’ dusgadh ann an sgeulachd
chloinne.

Tha mi fthathast dhe m’ obair agus tha
an t-airgead a’ fas gann ach a dh’aindeoin

sin uile, tha mi fhathast taingeil a h-uile
latha.

Taingeil a bhith beo. m

Tha Meg Bateman, a rugadh
an Dun Eideann an 1959, na
h-ollamh aig Sabhal Mor Ostaig
san Eilean Sgitheanach.Tha i air
tri leabhraichean den bhardachd
aice theéin a thoirt a-mach,

agus tha i cuideachd air tri
cruinneachaidhean de bhardachd
Ghaidhlig eadar-theangachadh

is a cho-dheasachadh. Chaidh da
leabhar aice, Aotromachd (1997) agus
Soirbheas (2007) a chur air adhart
do dhuais “leabhar Albannach na
bliadhna”.

‘S ann bhon An Leth Mheadhanach
an ceann-a-deas Uibhist a Deas

a tha Aonghas Phadraig
Caimbeul. Tha e air grunn
leabhraichean fhoillseachadh, nam
measg ‘An Oidhche Mus Do Sheol
Sinn’, ‘Aibisidh’ agus ‘Memory and
Straw’ a ghléidh duaisean thaobh
ficsean is bardachd na h-Alba.

Maoilios Caimbeul Bard
agus sgriobhaiche as an Eilean
Sgitheanach. An leabhar mu
dheireadh a thainig bhuaithe s
e An Da Anam / In Tivo Minds,
conaltradh bardail Gaidhlig /
Gaeilge air a cho-sgriobhadh le
Diarmuid Johnson.

‘S ann a Leodhas a tha Padraig
Macaoidh, agus tha e a’ fuireach
ann an Dun Eideann. Nochd an
darna leabhar aige, Nadur De, na bu
traithe sa bhliadhna seo le Acair.

Rugadh Caoimhin Macnéill
ann an Leodhas. Am measg nan
leabhraichean, nam fiolmaichean
agus nan dealbhan-cluiche aige
tha “The Brilliant & Forever’ agus
‘Hamish: The Movie’. Tha e na
oradaiche aig Oilthigh Sruighlea.
Rinn e na piosan bardachd san
iris seo anns an t-Seapan san

Dubhlachd 2019.

Tha Lisa Nicdhombhnaill 2’
fuireach ann an Ach’ ‘Ille Bhuidhe
sa Choigich comhla ri a teaghlach,
ach s ann a Ceann Tire a tha i
bho thus.Tha i na tidsear ann an
iomadach suidheachadh: teagasg
bun-sgoile, buidhnean parant

is paiste Gaidhlig, Preanasachd
Toiseachaidh agus foghlam
inbheach.

Babs Nicgriogair - rugadh ‘s a
thogadh mi ann an Stedrnabhagh
- blas na Gaidhlig air mo bhilean

- rud beag ropach - steidhichte
ann an Glaschu, agus faighinn
sar-smaoin bho shriidean a’ bhaile-
mhoir, a sgrobadh agus uaireannan
fiu is sgriobhadh.

Tha Maggie Rabatski Ag obair
an-drasta comhla ri A.C. Clarke
is Sheila Templeton air leabhran
de bhardachd ur Gaidhlig,

Albais is Beurla, a’ leantainn air

ar co-obrachadh san leabhran
‘Owersettin’ (Tapsalteerie) a chaidh
thoillseachadh an 2016.

‘S ann a iomadh cearn a tha
Eoghan Stiubhart, sgriobhadair
tisanach a’ fuireach san Ard-
Achaidh ann an Inbhir Nis, tha a’
chiad chruinneachadh aige “Beum-
sgeithe” a’ tighinn a dh’aithghearr.



